
ERAIKUNTZAREN KOSTUEN INDIZEA. 2025eko MAIATZA 

 

Euskal AEko eraikuntzaren kostuak % 0,3 igo dira 
2025eko maiatzean 

 

Urte arteko datuei dagokienez (2025eko eta 2024ko maiatza), kostuak % 1,1 
igo dira 

 
Eustaten datuen arabera, 2025eko maiatzean Euskal AEko eraikuntzaren kostuen indizea 
% 0,3 igo da aurreko hilaren aldean. 2024ko hil beraren aldean kostuak % 1,1 igo dira. 
 
Kostuak egonkor mantendu dira Eraikuntzan eta % 1,5 igo dira Ingeniaritza zibilean. 2024ko 
maiatzaren aldean, prezioak % 0,8 igo dira Eraikuntzan eta % 2,5 Ingeniaritza zibilean. 
 

 
 

2025eko apirilaren aldean, lehengaien kostuak % 0,4 igo dira eta eskulanarenak, berriz, 
egonkor mantendu dira. Urte arteko datuei dagokienez, lehengaien kostuak % 1,3 egin du 
gora eta eskulanarenak % 0,4. 
 
Lehengaien kostuak egonkor mantendu dira hil artean Eraikuntzaren sektorean, eta % 2,0 
igo dira Ingeniaritza zibilean. Urte arteko bilakaeran, lehengaien kostuak % 0,9 igo dira 
Eraikuntzan eta % 3,2 Ingeniaritza zibilean. 

Eraikuntzaren sektorean kontsumitu diren lehengai nagusien prezioek urte arteko igoera 
handienak, 2025eko maiatzean, azpisektore hauetan izan dituzte: Erauzketa-industriak (% 
7,0) eta Material eta ekipo elektrikoen fabrikazioa (% 4,8). Bestalde, Koke-lantegi eta 
petrolio-findegietako lehengaien kostua % 14,5 jaitsi da. 

